
Ch’a tlákw wé wudisháni Lingít xá̱nt xw̱agootch. Ḵúnáx ̱ax ̱tuwáa sigóo wé wudisháni Lingít.een 

yéi jixa̱néiyi, yá Lingít yoo x’̱atángi tin. Ch’a tlákw áwé, wé dleeÿ ḵa xá̱at x’̱úxu̱ ḵa g̱áatl has 

du x’̱éix ̱aadé nxa̱teech. Ch’a yéi gugéink’ wé Bíngo dáanayi has du jeeyís xw̱a.aaxc̱h tsú. 

Ḵúnáx ̱ax ̱éet has udashéeych, wé yoo x’̱atángi tin. Sh tóog̱aa xa̱t ditee.

Dée wooch.een toolúkch. Ch’a tlákw wooch.een yéi jitoonéiyi áwé tooshooḵch. Yá wudisháni Lingít 

x’éig̱aa xa̱sixá̱n.



Ax ̱xo̱oní, La.óos Tláa, ḵa du xú̱x ̱Henry

                                                                     Atlée, Chukateen

X’éig̱aa gunalchéesh ax ̱éet yeeydishéeyi.  Yee xa̱sixá̱n.



X̱alak’ách’ Dus.éeyi
Yéi Áwé Datéeyin

Wé xa̱lak’ách’ yeisg̱áa áwé dul’óoni, aag̱áa áwé wé xa̱lak’ách’ has wudlinétl.
X̱alak’ách’g̱áa ḵunashí i tuwáa sigóo yijaag̱í. Sheeyn tín áwé gag̱eesháat. 
Aag̱áa áwé ḵúnáx ̱a shakée áwé gag̱eexé̱ech. Aag̱áa áwé a daa yéi jikg̱eenéi.

 



Shóode akg̱ida.áak. Wé sheeyn yaawdig̱íli een yéi jikg̱eenéi.



Wé xa̱lak’ách’ du x’̱oos gasháat. Aag̱áa áwé ganaltáak gag̱eexé̱ech.
Aag̱áa áwé wé xa̱lak’ách’ gag̱ilahéets. Á áwé wé xa̱lak’ách’ wé 
x’̱aankáx’ gatí.



Aag̱áa áwé a xa̱awú, wé sheeyn tín ḵa lítaa tín gag̱eexáas’.
A xa̱awú eetí gag̱eexáas’.



Aag̱áa áwé wé xa̱lak’ách’ tsu gag̱ilahéets. 
Wé a xa̱awú tsu gag̱eexáas’. 



Aag̱áa áwé wé xa̱lak’ách’
ldakát du xa̱awú kaawagáni 
yilix’̱wáas’.  Á áwé wé áa
yaaxḏéi wé xa̱lak’ách’
gag̱isanóok.



Wé t’ooch’ akáx ̱du.óos’
héen tin.



Aag̱áa áwé ḵ’wátl yís wooshdáx ̱gag̱ilaxáash. 
Tíl i tuwáa ushgú wé a naasí wé dleeyn xo̱o
wuteeyí.

I tuwáa sagoowú a tl’óog̱u ḵa a naasí ch’a g̱óot áa
ḵ’wátl ká kakg̱isa.ée.



Ḵ’wátl tlein yéi na.oo. Wé héench 
wé dleeyn a kát kaawadaa.
Tsín ḵa kóox ḵa inyán a káade 
yéi nasné. Eíl’ tsú a káade 
yéi nasné. Aag̱áa áwé 
x’̱aankaadé gag̱isa.ée-n.



I xo̱oní ḵa wé wudisháni Lingít du x’̱éix ̱át gag̱eetée.

Ax ̱toowúch tláx ̱ḵúnáx ̱k’idéin duwanook.



Ḵáa yóot’át “blowtorch”
yoo duwasáagu, yéi du.óok
yá yeedát. 

Yan uwanée.


